
Annotatsiya 

Tadqiqot doirasida xorijiy investitsiyalarni jalb qilishda keng qoʻllanilayotgan 

Triple Helix modeli, ochiq innovatsiyalar modeli, klaster rivojlanishi modeli, biznes-

inkubatsiya modeli, davlat-xususiy sheriklik modeli va boshqa innovatsion 

yondashuvlarning mohiyati va ularning iqtisodiyotga taʼsiri tahlil qilinadi. Muallif 

tomonidan xorijiy investitsiyalarni jalb etishning hozirgi tendensiyalari, ularni 

oshirishga toʻsqinlik qilayotgan muammolar va taklif etilayotgan modellar asosida 

yechimlar koʻrib chiqilgan.  

Kalit soʻzlar: xorijiy investitsiyalar, Triple Helix modeli, ochiq innovatsiyalar 

modeli, klasterni rivojlantirish modeli, biznes-inkubatsiya modeli, davlat-xususiy 

sherikchilik modeli, qiymatlar zanjiri integratsiya modeli, innovatsion ekotizim 

modeli. 

Аннотация 

В исследовании анализируется сущность модели «Тройной спирали», 

модели открытых инноваций, модели кластерного развития, модели бизнес-

инкубирования, модели государственно-частного партнерства и других 

инновационных подходов, широко используемых при привлечении иностранных 

инвестиций, и их влияние на экономику. Автор рассмотрел современные 

тенденции привлечения иностранных инвестиций, проблемы, препятствующие 

их увеличению, и пути их решения на основе предлагаемых моделей. 

Ключевые слова: иностранные инвестиции, модель Triple Helix, модель 

открытых инноваций, модель развития кластеров, модель бизнес-инкубации, 

модель государственно-частного партнерства, модель интеграции цепочки 

ценностей, модель инновационной экосистемы. 

Abstract 

The study analyzes the essence of the Triple Helix model, the open innovation 

model, the cluster development model, the business incubation model, the public-

private partnership model, and other innovative approaches widely used in attracting 

foreign investment, and their impact on the economy. The author examines current 

trends in attracting foreign investment, problems that hinder their increase, and 

solutions based on the proposed models. 

cluster development model, business incubation model, public-private partnership 

model, value chain integration model, innovation ecosystem model. 

KIRISH 

Bizga maʼlumki rivojlanayotgan davlatlarning iqtisodiyotini koʻtarish bu chet el 

investitsiyalariga koʻplab holatlarda bogʻliq ekanligi bilan baholanadi. Xorijiy 

investitsiyalarni jalb etishning turli modellaridan foydalanish bu jalb etayotgan 

davlatlarning investitsiya muhiti hamda u yerda yaratilgan sharoitdan kelib chiqadi. 

Hozirgi kunda barcha davlatlar investitsion muhitni yaxshilash va investitsiya 

kiritmoqchi boʻlganlar uchun qulay sharoitni yaratishga harakat qilmoqda. Ammo 

shunday boʻlishiga qaramasdan chet el investitsiyalarni jalb etish miqdoriga oldingi 

yillarga nisbatan kamayib bormoqda. Bunga asosiy sabab sifatida ekspertlar dunyoda 

yuz berayotgan turli voqealarni koʻrsatishmoqda. Jahon banki maʼlumotiga 

tayanadigan boʻlsak “hisobotda, shuningdek, rivojlangan va rivojlanayotgan 

mamlakatlarda investitsiyalar oʻsishining sekinlashuvi qayd etilgan global investitsiya 

tendensiyalaridagi muammolar taʼkidlangan. Biroq, rivojlangan davlatlar 

investitsiyalarni yashil energiya va raqamli infratuzilma kabi barqaror va 

texnologiyaga asoslangan tarmoqlarga yoʻnaltirishda davom etayotgan boʻlsada, 

rivojlanayotgan mamlakatlar kapitalning chetga chiqishi va toʻgʻridan-toʻgʻri xorijiy 

investitsiyalar qisqarishi kabi muammolarga duch kelishmoqda. Geosiyosiy 

keskinliklar ushbu tendensiyalarga yanada taʼsir koʻrsatib, mintaqaviy investitsiyalar 

oqimiga taʼsir qiladi. 

“Mamlakatimizdagi ochiqlik, kuchli investitsiya siyosati natijasida iqtisodiyot 

barqaror oʻsib kelmoqda. Xususan, 2024-yilda yalpi ichki mahsulot 6,5 foizga oshib, 

115 milliard dollarga yetdi. Xorijiy investitsiya 1,6 barobar oʻsib, qariyb 35 milliard 

AQSH dollarini tashkil qildi. Qiymati 10 milliard AQSH dollarlik 242 ta yirik va oʻrta 

loyihalar ishga tushdi. Eksport ilk bor 27 milliard dollarga yetdi” [1-3].  

Bularning ichida eng koʻp jalb etilgan investitsiya Xitoy davlati bilan boʻlib, 

2024-yil yakuniga koʻra Xitoyning mamlakatimizga kiritgan investitsiyalarining hajmi 

10 milliard AQSH dollaridan oshdi, tovar ayirboshlash hajmi esa 13,1 milliard 

AQSH dollarini tashkil etdi.Oʻzbekistonda Xitoy kapitali ishtirokidagi 3357 

korxona faoliyat yuritadi. Ular tomonidan energetika, yengil sanoat, infratuzilmaviy 

rivojlanish, oziq-ovqat mahsulotlari ishlab chiqarish, geologiya-qidiruv va boshqa 

sohalarda qoʻshma loyihalar amalga oshirilmoqda[4-7]. 

Mamlakatimizda tadbirkorlar sinfi kengayib, xalqaro doiraga chiqmoqda. Ilgʻor 

korxonalarimiz chet eldan toʻgʻridan-toʻgʻri mablagʻ olib kelishni boshladi. Buni 

qoʻllab-quvvatlash maqsadida, Prezident farmoni bilan, Savdo-sanoat palatasida 

Tadbirkorlarga tashqi moliya bozorlariga chiqishga koʻmaklashish markazi tashkil 

qilindi. Endi bundan foydalanib, koʻproq tadbirkorlar xorijdan mablagʻ jalb qilishga 

oʻrgatilishi belgilandi. 

ADABIYOTLAR SHARHI 

Moliyaviy dastaklar orqali xorijiy investitsiyalarni jalb etish masalalari hamda 

bu jarayonlarni amalga oshirish uchun muhim omillarni belgilab berishga qaratilgan 

koʻplab tadqiqotlar olib borilgan.Jumladan, ayrim tadqiqotlarda toʻgʻridan-toʻgʻri 

xorijiy investitsiyalarni nazariy asoslariga koʻproq eʼtibor berilgan. “Toʻgʻridan-toʻgʻri 

xorijiy investitsiyalar (TTXI) bir mamlakatning jismoniy shaxslari, kompaniyalari yoki 

tashkilotlari tomonidan boshqa mamlakatda joylashgan korxonalar, aktivlar yoki 

korxonalarga kiritgan investitsiyalarni anglatadi [8-9]. Toʻgʻridan-toʻgʻri 

investitsiyalar global iqtisodiy rivojlanishda hal qiluvchi rol oʻynaydi, chunki u kapital 

oqimini osonlashtiradi, biznesni kengaytirishga yordam beradi va ish oʻrinlari yaratish 

va iqtisodiy oʻsishga hissa qoʻshadi”  degan xulosaga kelishgan[10-12]. Olimlar 

fikricha, investitsiyalar global iqtisodiy rivojlanishda hal qiluvchi muhim omil sifatida 

baholaganlar. Innovatsion jarayonlarni zamonaviy darajada amalga oshirish va shu 

asosda milliy iqtisodiyotni jadal rivojlantirish bugungi kunda xorijiy sarmoyalarni 

jadal jalb qilmasdan turib mumkin emas[13-18]. Bizga maʼlumki “Xorijiy 

investitsiyalar hajmi mamlakatning jahon hamjamiyatiga integratsiyalashuv darajasini 

tavsiflovchi koʻrsatkichlardan biri boʻlib, investitsiya obyektining jozibadorligiga 

bogʻliq” deb izohlanadi. Bu tadqiqotda investitsiyani jahon hamjamiyatiga 

integratsiyalashuv obyekti sifatida qaralgan[19-21]. 

“Xorijiy investitsiya siyosatining evolyutsiyasi dinamik va koʻp qirrali sayohat 

boʻlib, u mamlakatlarning oʻzgaruvchan ustuvorliklarini, global savdoning 

oʻzgaruvchan paradigmalarini va texnologik taraqqiyotning tinimsiz yurishini aks 

ettiradi” deb izohlab berilgan[22-24]. Ushbu nazariy qarashga eʼtibor beradigan 

boʻlsak, texnologik taraqqiyotning tinimsiz yurishini yaʼni doimiy yangi 

texnologiyalar davri bilan baholanadi. 

“Chet el investitsiyalari bir mamlakatdan ikkinchisiga kapital oqimini oʻz ichiga 

oladi, bu xorijiy investorlarga mahalliy kompaniyalar va aktivlarda keng ulushlarni 

beradi” deb taʼrif berib oʻtilgan[25-26]. Respublikamizda tadqiqot olib borayotgan 

olimlarimiz tomonidan xorijiy investitsiyalarni jalb etish imkoniyatini quyidagicha 

baholaydilar. Shunday qilib, “xorij investitsiyalarini iqtisodiyotga jalb qilish jarayonini 

oddiy sxema koʻrinishida taʼriflash mumkin: strategik maqsad-iqtisodiy hisob, 

tavakkalchilik darajasini baholash, uni minimallashtirish yoʻllarini topish. Agar 

shunday kompleks faoliyat aniq va toʻliq amalga oshirilsa, xorijdan sarmoya jalb 

etilishiga umid bor” deb taʼkidlaganlar . 

Olimlar fikricha “esda tutingki, biz tobora globallashib borayotgan iqtisodiyotda 

yashayapmiz, shuning uchun biznesga kelganda toʻgʻridan-toʻgʻri xorijiy 

investitsiyalar siz uchun qulayroq variantga aylanadi. Biroq, bu eng yaxshi yoʻl 

ekanligini bilish uchun avval uning afzalliklari va kamchiliklarini bilishingiz kerak” 

deb ogohlantiruvchi xulosani ham berib oʻtadilar[27-28] . 

Investitsiyalar, jumladan, xorijiy investitsiyalar nafaqat rivojlanish mexanizmi, 

balki kapitalni oʻtkazish orqali iqtisodiyotni tartibga solish usulidir. Bozor 

rivojlanishining hozirgi bosqichida xorijiy investitsiyalar eng yangi raqobatbardosh 

texnologiyalarning asosiy manbai hisoblanadi. Shuni taʼkidlash kerakki, iqtisodiy 

oʻsish jarayonlari investitsiyalar hajmi va oʻsish surʼatlari, ularning tuzilishi va sifat 

xususiyatlari bilan belgilanadi [29]. 

Yuqorida xorijiy investitsiyalarni jalb etish orqali ularning iqtisodiyotga taʼsir 

zanjirini quyidagicha baholash mumkin:”global iqtisodiy oʻzgarish-jahon 

hamjamiyatiga integratsiyalashuv-aniq strategiya mezoni-milliy manfaat va iqtisodiy 

rivojlanish-texnologik taraqqiyot” kabi zanjirsimon tamoyildan foydalanish taklif 

etilgan. 

METODOLOGIYA 

Investitsion faoliyatni amalga oshirish korxonaning joriy foydasining bir 

qismidan voz kechishi, uni oʻz rivojlanishiga, loyihalarga, qimmatli qogʻozlarga yoki 

naqd pulga investitsiya qilish, kelajakda ushbu investitsiyalardan olinadigan 

daromadni hisoblash bilan bogʻliq boʻlishi mumkin. Moliyaviy investitsiyalar uchun, 

mablagʻga muhtoj boʻlgan taqdirda, qisqa vaqt ichida sotilishi mumkin boʻlgan 

qimmatli qogʻozlarni sotib olish uchun vaqtincha mavjud mablagʻlardan foydalanish 

odatiy holdir. Kapital qoʻyilmalar koʻproq korxonaning uzoq muddatli rivojlanishiga 

qaratilgan boʻlib, ularni amalga oshirish maʼlum qarz manbalaridan mablagʻlarni jalb 

qilishni talab qiladi. Korxona, shuningdek, oʻz rivojlanishini yoki joriy faoliyatini 

moliyalashtirish uchun mablagʻlarni jalb qilish uchun moliyaviy bozor vositalaridan 

foydalanish imkoniyatiga ega boʻlishi mumkin. 

TAHLIL VA NATIJALAR  

Triple Helix modelining asosiy komponentlari quyidagilardan iborat: 

1. Universitet va sanoat korxonalari hamkorligi. Universitetlar va sanoat 

tarmoqlari oʻrtasidagi hamkorlikni ragʻbatlantirish bilimlarni uzatish, texnologiyalarni 

tijoratlashtirish va sarmoyalarni jalb qiluvchi qoʻshma tadqiqot tashabbuslariga olib 

keladi. 

2. Davlat yordami. Siyosatchilar innovatsiyalarni qoʻllab-quvvatlovchi va 

xususiy investitsiyalarni jalb qilishni moliyalashtirish, ragʻbatlantirish va meʼyoriy-

huquqiy bazani taqdim etish orqali hal qiluvchi rol oʻynaydi. 

3. Innovatsion ekotizimlar. Model innovatsion klasterlar, ilmiy parklar va 

inkubatorlarni yaratishga yordam beradi, bu tarmoqlarni osonlashtiradi va yangi 

investitsiya imkoniyatlarini ochib beradi. 

Triple Helix modelida koʻpincha "fuqarolik jamiyati" yoki “jamoat” deb 

ataladigan toʻrtinchi element innovatsion ekotizimning asosiy ishtirokchisi sifatida 

kiritilgan. Ushbu model fuqarolar, jamoalar va nodavlat tashkilotlarning ishtiroki 

hamda faol ishtiroki innovatsiyalar, iqtisodiy oʻsish va barqaror rivojlanishga sezilarli 

hissa qoʻshishi mumkinligini koʻrsatib berishini asoslab berganlar. 

Triple Helix modelidagi asosiy xarakterli xususiyatlar va oʻzaro taʼsirlarga 

quyidagilar kiradi (1-rasm): 

1-rasm. Triple Helix modelidagi asosiy xarakterli xususiyatlari1. 

Ochiq innovatsion model. Investitsion imkoniyatlarni oshirish uchun tashqi 

gʻoyalar, texnologiyalar va yangi sheriklarni qoʻshishni ragʻbatlantiradi. 

Ochiq innovatsiyaning tanqidiy konsepsiyasi innovatsiyalarni ragʻbatlantirish va 

kuchaytirish uchun bilim, resurslar va gʻoyalarni olish va berishdir. Chesbroning 

taʼkidlashicha, ochiq innovatsiyalar konsepsiyasi anʼanaviy vertikal integratsiya 

tizimiga ziddir. Ochiq innovatsiyalarning ikkita asosiy ishtirokchisi boʻlib, tashqi va 

ichki innovatsiyalar, ular ikkalasi ham bilim, resurslar va gʻoyalarni almashadilar. 

Ochiq innovatsiyalar konsepsiyasini Penta spiral modeli bilan birlashtirilib uzoq 

muddatli innovatsiyalarni targʻib qiluvchi startap markazi boʻlish haqidagi 

tasavvurimizni amalga oshirishimiz mumkin (2-rasm)[20]. 

2-rasm.Ochiq innovatsion model tuzilishi[20]. 

Ochiq innovatsiya modeli anʼanaviy yopiq innovatsion paradigmaga qarshi 

chiqadi, bunda kompaniyalar birinchi navbatda gʻoyalar va texnologiyalarni ishlab 

 
1 Muallif ishlanmasi. 

Yangi bozor 

Amaldagi bozor 

Rivojlanish Tadqiqot olib borish 

Loyihaviy tadqiqotlar 

Bozor 

Innovatsiya 

Uch sektor birgalikda 

rivojlanadi va bir-biriga 

taʼsir qiladi.  

Birgalikda evolyutsiya 

Universitetlar oʻz 
bilimlarini va 

texnologiyalarni 

sanoatga uzatish 

orqali oʻtkazadilar.  

Bilimlarni uzatish 
Tadqiqot uchun mablagʻ 

ajratish, hamkorlik uchun 

ragʻbatlantirish va 

intellektual mulk 

huquqlarini tartibga solish 

orqali shakllantiradi.  

Siyosat 

taʼsiri 

Innovatsiyalar 

ushbu uch 

sektorning 

kesishgan joyida 

sodir boʻladi.  

Triple Helix innovatsiyasi 
Ushbu tarmoqlar 

axborot almashinuvi, 

qoʻshma loyihalar va 

resurslar almashinuvini 

osonlashtiradi.  

Tarmoqlar va hamkorlik 



№2-SON FEVRAL, 2025-YIL  

  

WWW.MARKETINGJOURNAL.UZ  577 

 

   ILMIY, AMALIY VA OMMABOP JURNAL 

 

chiqarish uchun oʻzlarining tadqiqot va ishlanmalariga tayanadilar. Sanoat loyihalariga 

investitsiyalarni jalb qilish uchun ushbu modeldan foydalanishning afzalliklari 

quyidagilardan iborat (3-rasm): 

3-rasm. Sanoat loyihalariga investitsiyalarni jalb qilish uchun ushbu 

modeldan foydalanishning afzalliklari1. 

Sanoatda investitsiyalarni jalb etishning biznes-inkubatsiya modeli. Sanoatning 

iqtisodiy oʻsishni tezlashtirish va investitsiya jozibadorligini oshirish uchun resurslar 

va xizmatlar bilan startaplarni qoʻllab-quvvatlashga xizmat qiladi. 

Biznes-inkubatsiya modeli — bu sanoatni iqtisodiy oʻsishi va rivojlanishini, 

odatda, ularning dastlabki bosqichlarida qoʻllab-quvvatlaydigan tizimli yondashuv 

hisoblanadi. Biznes-inkubatorlar resurslar va tarmoq imkoniyatlarini taqdim etish 

orqali dastlabki bosqichdagi startaplarni qoʻllab-quvvatlash orqali investitsiyalarni 

jozibadorligini oshiradi (4-rasm). 

4-rasm. Biznes-inkubatsiya modelining konsepsiyasi [21]. 

Biznes-inkubatsiya modeli xususiyatini yana ochib beruvchi model infoDev 

model hisoblanadi. infoDev model modeli butun dunyo boʻylab infoDev tarmogʻida 

biznes inkubatorlar qurish uchun ishlab chiqilgan modeldir. infoDev model — bu 

"dunyo boʻylab innovatsiyalarni rivojlantiruvchi" kuchli va taniqli Jahon banki dasturi. 

Ular besh xil yoʻnalishda ishlaydi: Moliyaga kirish, Agrobiznes tadbirkorligi, Iqlim 

texnologiyasi, Mobil innovatsiyalar, Tadbirkor ayollar. Ular qilayotgan ishlardan biri 

tadbirkorlarga biznesni oʻrgatishga, dastlabki bosqichda moliyalashtirishga kirishga va 

tadbirkorlik muhitini yaxshilashga yordam berishdir (bular koʻpincha biznes 

inkubatorlarni oʻz ichiga oladi) [21].  

Biznes-inkubatorlar xavfli startaplarga qiyinchiliklarni yengib oʻtish, oʻsish 

surʼatlarini tezlashtirish va muvaffaqiyatga erishish imkoniyatlarini oshirishga yordam 

berish uchun bir qator resurslar, xizmatlar va ishbilarmonlikni taqdim etadi. Ushbu 

model innovatsiyalar, tasdiqlash va tarmoq yaratish uchun qulay muhitni taklif qilish 

orqali sanoat loyihalariga investitsiyalarni jalb qilish uchun ayniqsa muhim 

hisoblanadi. 

Investitsiyalarni talab qiluvchi sanoat loyihalari uchun ushbu model 

quyidagilarni taklif qiladi (5-rasm): 

 
5-rasm. Investitsiyalarni talab qiluvchi sanoat loyihalari uchun ushbu 

modelning xususiyatlari1. 

Respublikamizda ham yangi loyihalarni amalga oshirish uchun turli 

startaplardan foydalanish yoʻlga qoʻyilmoqda. Jumladan, yangi yondashuv – oʻtgan 

yili 12 ta texnopark xorijiy korxonalar boshqaruviga berilgan. Hozircha ularga 2,5 

milliard AQSH dollarlik 27 ta loyiha joylashtirilgan. Bu tajribani kengaytirib, xorijiy 

kompaniyalar ishtirokida yana bir nechta texnoparklar tashkil qilish taklifi bildirildi. 

Bu yil eksportni 30 milliard AQSH dollaridan oshirish moʻljallanmoqda. Masalan, 

yurtimizda xomashyosi boʻlgan toʻqimachilik, elektrotexnika kabi tarmoqlarda 

eksportni 2-3 karra oshirish imkoniyati bor. Shu bois bu ikkita drayver tarmoqni 

rivojlantirish, eksportga ishlayotgan korxonalarni har tomonlama qoʻllab-quvvatlash 

choralari koʻriladi. 

Xususan, eksportchilarni aylanma mablagʻ bilan taʼminlash uchun alohida 

faktoring tashkiloti ochilib, unga 100 million dollar ajratiladi. Korxonalarni xalqaro 

sertifikat talablariga moslashtirish xarajatlarining 20 ming AQSH dollarigacha qismi 

qoplab beriladi. Rivojlanish va tadqiqot markazlari (R&D) uchun olib kelinadigan 

laboratoriya jihozlari bojxona bojlaridan ozod qilinadi. Xalqaro marketpleyslar orqali 

mahalliy mahsulotlarini targʻib qilish uchun 2 million AQSH dollari yoʻnaltiriladi[23]. 

Biroq, biznes-inkubatsiya modelining muvaffaqiyati bevosita inkubatorning 

sifati, uning resurslari, ishbilarmonlari va startaplarning dasturlariga muvofiqligiga 

bogʻliq boʻladi. Sanoat loyihasining oʻziga xos ehtiyojlari va maqsadlariga mos 

keladigan toʻgʻri inkubatorni tanlash foydani koʻpaytirish va uzoq muddatli 

investitsiyalarni jalb qilish uchun juda muhim omil hisoblanadi. 

Sanoatga investitsiyalarni jalb etishni klasterni rivojlantirish modeli. 

Sarmoyalarni jalb qilish va biznes, tadqiqotchilar va davlatlar oʻrtasida hamkorlikni 

rivojlantirish uchun mintaqaviy innovatsion klasterlarni yaratishga eʼtibor qaratiladi. 

Klasterlar va maxsus iqtisodiy zonalar turli sohadagi korxonalar, yetkazib 

beruvchilar, tadqiqot institutlari va boshqa manfaatdor tomonlarni birlashtiradi. 

Investitsiya samaradorligining koʻrsatkichlaridan biri – eksport. Masalan, erkin 

iqtisodiy zonalardagi korxonalar kiritgan sarmoyasiga qarab, imtiyoz olayapti. Bu 

tannarxni pasaytirish, eksportga chiqishga xizmat qilishi kerak. Respublikamizda 

oʻtgan yili 22 ta erkin iqtisodiy zonadagi 589 ta korxona 42 trillion soʻmlik mahsulot 

ishlab chiqargan. Lekin tovarlarning atigi 18 foizi tashqi bozorlarga sotilgan, 372 ta 

korxona umuman eksport qilmagan. Shu bois endi faqat eksportga ishlaydigan erkin 

iqtisodiy zonalar tashkil etilishi taʼkidlandi. Ularda xorijiy brendlar bilan yuqori 

qiymatli, tashqi bozorlarda talabgir mahsulotlar ishlab chiqarilishi belgilandi[24]. 

Davlat-xususiy sheriklik (DXSh). Infratuzilma va sanoat loyihalarini 

moliyalashtirish va boshqarish uchun davlat va xususiy sektor oʻrtasidagi hamkorlikni 

oʻz ichiga oladi. 

Jahon banki statistik maʼlumotlariga koʻra, SOVID-19 pandemiyasi keltirib 

chiqargan qiyinchiliklarga qaramay, 2020-yilda butun dunyo boʻylab DXSH 

investitsiyalari taxminan 44,6 milliard AQSH dollariga yetgan. Ushbu investitsiyalar 

energetika, transport va suv kabi keng sohalarni qamrab olgan. 

Global infratuzilma markazi 2020-yildan 2040-yilga borib infratuzilmaga 

investitsiyalar boʻyicha 15 trillion AQSH dollari atrofida farq borligini taxmin qildi. 

Davlat-xususiy sheriklik xususiy sektor kapitalini jalb qilish orqali bu boʻshliqni 

bartaraf etishda hal qiluvchi rol oʻynaydi. Misol uchun, Koloradodagi (AQSH) 

"Shimoliy-gʻarbiy Parkvay Northwest Parkway" yoʻl tirbandligini yumshatishga 

qaratilgan 416 million AQSH dollarlik yirik investitsiya loyihasi boʻlib, u transport 

infratuzilmasini yaxshilashda DXSH salohiyatini namoyish etgan. Hindistonda davlat-

xususiy sheriklik asosida ishlab chiqilgan Rewa Ultra Mega Solar Park Reva Ultra 

Mega quyosh parki 2020-yilda oʻrnatilgan quvvati 750 MVt boʻlgan dunyodagi eng 

yirik quyosh parkiga aylandi. Suv taqchilligini bartaraf etish va suv resurslaridan 

foydalanishni yaxshilash uchun davlat-xususiy sheriklik yoʻlga qoʻyildi. Stokgolmdagi 

(Shvetsiya) Hammarby Sjöstad loyihasi sanoat hududini suv boshqaruvi va shahar 

rejalashtirishni oʻzida mujassam etgan investitsiya orqali ekologik toza tumanga 

aylantirdi [25]. 

Bu raqamlar tarmoqlarning xilma-xilligini va infratuzilma va sanoat loyihalariga 

investitsiyalarni jalb qilishda DXSHlarning ahamiyatini koʻrsatadi. Biroq, 

muvaffaqiyatli amalga oshirish puxta rejalashtirish, tavakkalchilikni samarali 

boshqarish, shaffoflik va davlat hamda xususiy sektor oʻrtasidagi manfaatlarni 

moslashtirishni talab qiladi. 

Qiymatlar zanjiri integratsiya modeli. Samaradorlikni oshirish va xarajatlarni 

kamaytirish uchun qiymat zanjiridagi turli bosqichlarni optimallashtirish va hamkorlik 

qilishga urgʻu beradi. 

Innovatsion ekotizim modeli. Innovatsiyalarni rivojlantirish va investitsiyalarni 

jalb qilish uchun startaplar, investorlar, tadqiqot institutlari va boshqa manfaatdor 

tomonlarni qoʻllab-quvvatlaydigan muhitni yaratadi. 

Ushbu modellarning har biri investitsiyalarni jalb qilish va sanoat loyihalari oʻsishini 

ragʻbatlantirish uchun oʻziga xos yondashuvni taklif etadi. Modelni tanlash loyihaning 

aniq maqsadlari, resurslari va kontekstiga, qabul qiluvchi mamlakatga va u faoliyat 

koʻrsatadigan sohaga bogʻliq boʻladi[26-28]. 

Koʻrib turganimizdek, investitsiyalarni jalb qilishda oqilona va puxta tuzilgan 

yondashuv sanoat loyihalari muvaffaqiyati uchun hal qiluvchi ahamiyatga ega. 

Yuqorida koʻrib chiqilgan barcha modellar muhim rol oʻynaydi. Ushbu modellarni 

qoʻllash orqali yirik korxonalar investitsiyalarni jalb qilish strategiyalarini 

kuchaytirishi va rivojlanishni tezlashtirishi mumkin, shu bilan birga risklarni 

minimallashtirish va innovatsiyalarni ragʻbatlantirishga imkoniyat yaratiladi. 

XULOSA VA TAKLIFLAR 

Olingan tahlillar asosida moliya bozori dastaklari orqali xorijiy investitsiyalarni 

jalb etish modellarining uslubiy asoslarini oʻrganish natijasida quyidagi xulosalar 

shakllantirildi: 

1. TTXIlar yalpi ichki mahsulot bilan oʻlchanadigan iqtisodiyot hajmining 

taxminan 2-3 foizini tashkil qilsa hamda mamlakat har yili yalpi ichki mahsulotning 5-

6% dan ortiq toʻgʻridan-toʻgʻri investitsiyalarni muntazam ravishda qabul qilsa, bu 

mamlakat iqtisodiyotini rivojlanishiga muhim hissa qoʻshishi asoslandi. 

2. Respublikamiz sanoat sohasiga yirik investitsiyalarni jalb etishda Triple Helix 

uch oʻlchovli zanjirsimon innovatsiyalar va iqtisodiy oʻsishni taʼminlash modelidan 

foydalanish tavsiya etildi. 

3. Ochiq innovatsiya modeli orqali sanoat loyihalariga investitsiyalarni jalb 

qilish uchun ushbu modeldan foydalanishning afzalliklari ochib berildi. 

4. Mahalliy va xorijiy investitsiyalarni ragʻbatlantirish boʻyicha kompleks 

dasturni amalga oshirishda kyerakli tashkiliy tadbirlarni amalga oshirish zarurligi 

asoslab berildi. 

